
Warkka daukaia wahbi sakan ba:   Yukuwaia Watlan Paskaia. 
Pawanka warka (Proyecto) wal utla brin nani ba numbika: 91                                              
Pamali an pali yamnika bribia Númbika :  60 PAMALI WAITNA 216 MAIRIN
254: Aiska alsut prakan taim: 470 upla nani sa

Nahki tawan ba lahla pliki saki sa
 
Waitna tingni tawanka ba tawira tasbaika baiki sakan ka ten (10) tawan sandy bay yahbra tanira 
bara ba tanira witin ba tawan sut tilara kau las ra bara sa, Ulang, Albanghka, Kuri, Bip Kauhwan. 
Waitna tingni ba Rahwa watla bara Kistawan wal lama kat sa. 
 
Tawanka uplika nani ai warkka dauki wina raya iwi sa, tawan wala nani dia wark dauki bakau naha 
tawan ka sin baha warkka nani daukisa, inska warkka nani daukisa, bunu, wasi alkisa, kuswa alki sa, 
naha tawan kana waitna nani 60% prais ka busu, kayuk, but ra wark taki banghwisa, nasa warkka 
daukisa atlantik Kus bila na kat warkka nani ba dauki banghwisa. Wala nani yakan ai warkka nani 
daukisa duritara bri banghwisa, duritara but wala nani baku sa, upla 12 alkisa upla nani ba busu, 
kayuk bara duarka tara ba dawan ka, kuk mairin ba bara inska warkka daukaia taki wih banghwisa 
15 des kat balisa, inska warkka dauki ba lika Wipling, Maras bara Daimans.      
 
Baku sin mairin nani sin asla takanka Brisa witin nani aiwarkka nani dauki sa, kabu lalmara Pikinera 
mairka nani ba inska warkka nani daukisa, baku sin Miskitu kȋ nina nani makata ba, baha nani ra 
wih plun piyaia dukia nani, dȋyaia dukia nani baku sin kwala sȃtka nani ba briwi bunu, wasi mana 
sins munisa, ninkara wasi kampanka nani ra praiska pain wal briwi atkisa. Naha warkka ra pyarka 
nani, mairin luhpa aisa apu bri nani ba, busu maya nani ba, prari Felix luan wina mairin nani nitka 
tara bri ba wal naha warkka nani daukisa. 
 
Inska warkka taki ba purkara upla nani kum kum ba plun mȃ nani sin mangki sakisa ai famali wal 
rayakaia ba dukiara, naha tawankan Ulang awalka wal lamara sa, baha mihta upla nani ba diara 
mangki sakisa, kan tasbaya ba purara palisa, rais, plun tama nani mangki sakisa. Li auhwi pyuara 
li samra tara dingkisa inmahkan nani sut ba li samra dingki sa, baha mihta tawan uplika nani ba 
tasba kau purara bara wark nani daukisa. Baha plikara waia ba yu wal wapisa. 
 
Wan wina tara yamni bri yaia watla (centro de salud) ba, naha tawankana Rahwa watla ra, wih 
haspital dimi banghwisa, baku sin primaria skulka watla kum brisa, grith kum (1°) wina grith yumhka 
(3°) kat, ninkara grith walhwalh (4°) wina lika Rahwa watla tuktan nani ba wih skul dimi banghwisa. 
Baha wina secundaria skul ka ba lika tuktan nani ba yu bȃni Ninayari skulka watla ra wapi 
banghwisa, baha secundaria Bacher kat skul ka brisa  
     
TAKRIKANKA  

Naha aisanka na daukansa idian nani bara Afro Nicaragua lâka nani ba wal, auka yaban sa Banco 
Mundial y publicado en las páginas web del FISE, krismis kâti 2013 ra, proyecto bila ra mahrikisa 
nahki paskanka nani ba pain main kaia (sostenibilida) li klin bara tailit tawan sirpi nani ra main 
kaikaia, baha ba Banco Mundial ba lalah dingkansa. Naha warkka daukaia natka nani tawan sirpi 
nani ra paskaia Programa de Infraestructura y Acompañamiento Social en la Costa Caribe Norte 

FISE- BCIE ba aisi sa.   
 
a)   Tawan Sturka luan dahra baku sin proyecto kana naha tawankara 
 
Rahwa watla tawanka ba, pyu lauwan nani ra Wainka Laya maki kan, baha tanka ba waitna laya 
makikan, wan almuk nani pyu ra baha laya ra piska sut ra aitabaia apia wikan. Tawan plis kumi bri 
kan baha ra upla nani ba aihtabi kan, waitna nani ba baha pliskara ai aras nani briwi tahbi kan, 
baha mihta baha nina ba yaban kan. Tawan ka nina upla nani bui Saura natkara nina maki kan.   
 
Waitna tingni tawan kaba 1700 mȃnkara takan sa. Pas upla nani wih iwan ba famali Hendry, 
Salomón bara James. Utla yumhpa wal ta krikan kan bara upla 18 wal. Pas utla ba awala un ra 
makan kan. Tawan ta uplika nani pura luan kan ba Noe James, Fedencio Flores, Parece Salviña, 
Templar James an wala nani sin. 
 
Tawan lilika (siskru) nani ba dauki kan, Indian iwanka kat dauki banghwikan, pyua nani wal (pulmut, 
plun mangkaia yuan nani), baku sin tambur sula taya wal paski pruki banghwi kan. 
 
Upla nani kau pali trabil bri kan ba, sȋka nani trabilka (plis, indisan) nani apu kan, skul trabil ka, diara 
nani sauhki tikan, li samra bara prari nani. Tawan ta uplika nani ba tawan sut wina asla taki wark 
nani dauki kan, tawan lalka nani dia daukaia win ba dauki kan.  Tawan ai ritska nani bri kan wibia 
kaka; isnka, kuswa nani, bunu, liwa, kip nani baku sin dus manira nani sin brikan.
  
2007 mȃnkara tawan ba prari Felix bui diara nani sauhkan ba kaikan lisamra, bara utla nani 
sauhakan, upla kwalka nani tiwan, daiwan nani pruuwi luan, baku sin dus manira nani sin tiwi luan. 
 Prari Felix luan ninkara gabamit bui tawan uplika nnai ra watla chik ka yaban kan, skul watla kum 
paski yaban kan, tawan ta uplika ba sȋka watla kum maki brin kan, upla wapaika nani sin baku sin 
Proyecto wala nani daukan kan. Tawan ba nanara makabisa tawan watla (casa communal) kum 
makbia, baha watla ba yukuwaia watla baku yus munia, trabil nani istira takbia kaka baha ra 
tuktan, mairin kwihra bara almuk nani kaina kahbaia 
 
(b)   Tawan ba klutkara alki kaikanka nani daukaia 

Tawan ba asla takanka nani ba daukisa ai iwankan natka nani kat naku sa: Wahbi sakisa tawan ta 
brabri ra dakni kum, Wihta kum, Sindiku kum upla almuk lalka nani, aiyulbra kum, wan iwanka natka 
nani ta brabrira kum, pawanka yabal plikaia uplika kum, sins laka plamaika, Wina tara yamni baia 
ta brabrira kum baku sin tawan puliska sin.  Ba purkara mairin nani, bara wahma tiara nani aslika 
sin brisa. 
 
wihta warkka nani ba lika, tawan pawanka nani ba main kaikaia baku sin tawan bila trabil nani 
bara kaka alki wapni daukaia, upla ikan, droga trabilka baku, mairin ai mayaia wal trabil bri nani 
lika tawan ra pulis nani bara ba baha wal aisi kaiki mihta ra mangkaia.

Lidaukra bara Tawansakia tawan ka ra Raks twilki nani uplika bara wal sin aisi wark nani daukaia. 
Sindiku warkka nani ba lika, sȃt wala sa, tawan wala nani ba wal, Sandy Bay ra ba sindika mairin 
kumi bara sa (lakri Clarisa Omellly) tawan ritska nani ba pura kaikisa, ten (10) tawan Sandy Bay sut 

ra. Tawan asla takanka ba karnika tara brisa, wark nani baku sin lȃ nani ra auka yabisa, baha 
aidrubanka ra, tawan sut wina barasa baku sin asla takan wala wina sin barasa. Baha asla 
takankara ba trabil nani tawan bila ra baku sin tawan tnayara bri kaka alki wapni daukisa baku sin 
tawan ta uplika nani sin baha ra wahbi sakisa. 
 
Tawan ta uplika ba mȃni bȃni wahbi sakisa. Tawan asla takan tara ba kȃti yumhpa bara aima kum 
daukisa. Kuna tawan nitka bri pyuara tawan asla takan ba daukisa.  Ta uplika wala mangkaia kaka, 
tawan uplika ba aisi kaikisa, luki kaikisa, ya kabia ba, baku sin trabil nani bara kaka wapni daukisa, 
Proyecto warkka nani dauki waia kaka mahka alki daukisa. 
 
Sandy Bay tasbaya 10 tawan ra ka ba, klauna gabamit bui wark uplika kum yaban sa, baha tasbaya 
baiki sakan piska bara wark nani tawan ra ilp muni wabia dukiara, Proyecto nani bara wark wala 
nani dimi wark taki pyuara baha uplika ba tawan kaina ra dimi wark nani pura kaikisa, baha uplika 
ba klauna gabamit bui ai pidika aibapisa, baku sin witin wark nani dauki sut ba klauna gabamit ka 
ra dia taki ba ulbi saki mahrisa. 
 
Mairin nani sin tawan wark nani ra dimi wark daukisa, mairin bara waitna lâka nani sin praptis 
takisa, kan mairin nani sin tawan asla takanka bilara wark brisa wibia kaka, Sindika bara sa, Sandy 
Bay tawankara baku sin, tawan asla takanra wark daukisa wibia kaka; aulbra, pura kaikaia bara 
tawan puliska sin takisa (secretaria, Vocal y Policía Comunal), baha sut sindiku nanira ilp munisa.  
Mairin nani ba 30% aisi kiakan ka nani ra asla takisa, wahma, tiara nani lika 25% wark takanka 
(proyecto) nani ra ilp munisa, ai tiam ka wala nani lika inska warkka nani daukisa. 
 
Wark nani sut ra tawan ta uplika nani ba ai warkka nani pain daukisa kan GTI wal aisi kaiki warkka 
nani ba daukisa, alcalde ta uplika nani wal sin, bara klauna gabamit wal sin baku sin FISE, MINED, 
INAFOR BARA MINSA baha apiska lalka nani wal sin aisi wark nani daukisa bara ONG, policia 
Nacional, Ejercito ba wal wark yamni daukisa baku sin, 10 tawan Sady Bay aiska ba, Tawasakia 
bara Lidaukura baha tawan wal ba ,  wala nani ra pura kaikisa . 
 
Li klin bara tailit klin bri yaia b aba iasabia kaka Awasyari ba tawan kum klin brisa, tawan wala nani 
wal, tawan bila ba pyua bani ra klin daukisa. Tawan ba Tailit bara liwanhta kum brisa ONG bui paski 
yaban baha wina famali aiska ba li brisa baku sin family nani ai laya wanhta yakan sin brisa. 
 
Tawan sirpi ta uplika nani ba, witin nani ba Proyecto wark nani dauki sut ra witin ba pura kaikisa 
baku sin GTI ra bara alcalde ta uplika nani ra sin ilp laka nani plikisa tawan ra utla nani paskan ba 
main kiaki kaina kahbi brikaia dukiara. 
 
Tawan aidruban ka dauki pyua ra, nahki lahla wark nani ra dingkan ba maisapakisa, pyua sut ra 
proyecto wark nani dauki ba tawan ra mahrikisa.

(c)   Taura pali ra tawan wal aisan ka nani daukan ba klutka ra mahrikaia, tawan ra pain latan 
maisapakaia, proyecto ra pain ilp munaia ba?  
 
Aisan yua nani ba: wîsw kâti 20 ra, 2015 mânkara  
Upla nani, baha paiwanka ra bara kan ba numbika:  120 upla, 10 Waitna, 58      Mairin   Tawan wal 

aisanka nani brin ba, naha nani warkka daukaia sa:  
1. Tawan uplika nani ba tingki lâka yabisa baha yukuwaia watla brin ba dukiara. 
2. tawan ba lukan nani mangkisa Proyecto utla nani pasbia ba, warkka tanka ba pain laki kaiki kaia 
baku sin pura kaikaia bara main kaikaia kan baha watla ba tawan nani uba nit ka tara brisa 
3. tawan ba pramis takisa, tawan ba mihta warkka nani daukbia baku sin sin wark pura kaikaia 
uplika ba asla daukaia, yukuwaia watla ba pain paskaia bara watla ba sin pain ra yus muni kabia 
4. Tawan ba makabisa kau yula kahbanka warkka nani ba daukaia bara pura kaikakaia wark nani 
sut daukbia bara sut ai kuki dimi wark takaia (GTI, Gobierno Municipal, Gobierno Regional bara 
FISE). 
 
(d)   Ulbanka tanka (esquema) kasak daukaia, tawanra makabanka nani daukan kabia wark 
nani nahki dauki wihka waia ba.   
 
Taura lahla dingkan ba:   1) Wan yapti bila kat aisi kaia yukuwaia watla paskaia ba dukiara, 2) wark 
dadaukra daknika pura kaikaia uplika nani asla daukaia.   3)  nahki tawan asla takaia ba smalkaia 
baku sin wark nani ra pain pura kaikaia, 4) Sȋka watla makaia tasbaya ba tawan bui yabisa paskaia 
pliska ba wauhkataya wapni daukaia yabaia., 5) Aidruban lȃs daukisa wark takan ka (Proyecto) 
warka daukaia ba auka yabisa baku sin lahla dingkaia ba sin mahrikisa. 
 
Warkka nani daukisa: 1) tawan ra smalkan nani daukaia, 2) Ai drubanka daukaia maisapakanka 
bara alkikaikan ka sin wark nahki impaki ba maisapakaia, 3) Proyecto warkka dauki ta uplika nani 
ba wal aisan ka nani briaia, upla mihta warkka nani daukia bara utla paskaia dukia nani (dusra, 
auhya, walpara sin.) ba ya uplika ra yabaia ba daukan kabia baku sin wark ra yus munaia dukia 
nani atkan kaia.    
 
Wark nani daukan ninkara:  1) Asla daukan ba tabaikaia, 2) nahki wark dauki waia ba baku sin pain 
main kaikaia bara wihka briaia dukiara smalkaia, 3) Sȋka watla ba pain main kaikaia, pura kaikaia 
bara pain yus munaia, 4) MINSA wal kasak asla wark daukaia yamnika nani ba pain brikaia daktar 
nani, enfermera nani yusmuni dukia ba main kaikaia, 5) Kabamit uplika nani sut aikuki asla wark 
takaia (regional, municipal, territorial y comunal) utla paskan ba pain main kaiki brikaia bara yus 
manaia. 
 
(e)   Dia yamnika nani bara lalah ilpka laka tawan ba Proyecto wina bribia, smalkaia sinska 
lȃka nani pain smalkaia sa diara paskanka nani ba pain kaina kahbi main kaikaia? 

Yamnika nani bribia ba:  Tawan ra yukuwaia watla kum paski yabaia, trabil istira takbia kaka baha 
ra kaina mangkaia. 
 
Lahla lainkara yamnika ba:  tawan uplika nani wina tara ba main kaia, siknis trabil plis wala ra wih 
ai lahla ka tikaia apia, baku sin wark nani pliki tawan uplika nani ra yabaia. 
 
(f)   Proyecto ra trabil nani takbia kaka mahrikaia, trai munaia natka yamni ra daukaia, saurka 
taki ba alki wapni ra mangki brih waia 

¿Proyecto warkka nani kum saura takbia kaka?    Au.             Apia X  
 Au wisa kaka, dia ba daukaia sa, ani dukia nani ba alki daukaia sa ki proyecto ra apia kaka PPlA 
ra? 

(g)   Indian, afro-nicaraguense bara kiamka wala nani ra, wark nani kum kum PPIA kuk 
daukaia ba, kupia kraukisa ba, naha nani sa 
 

1. Nahki yukuwaia watla main kaiki, kaina kahbi kaia, trabil nani isti taki pyuara tawan uplika nani 
ra tabaiki kaina kahbaia ba, smalkanka lalka nani pliki smalkaia. 
2. Tawan bilara asla takanka nani bara karna daukaia, mairin bara waitna lȃka nani ba aiska pali 
aisi kaia. 
3. Wahma tiara nani trabil brikaka ta baikaia. 
4. Mihta warkka nani baku sin diara paskaia dukia nani ba proyecto ra dingkaia. 
5. Kabamit ta uplika nani sut aikuki bara ta upla dakni wala nani sin wal asla wark daukaia.
6. Proyecto warkka nani sut ra, taura aisan ka nani brin ba, pura kaiki main kaikaia. 
7. Pura kaikaia bara yula kahbaia aisan ka nani sut daukbia ba. 
8. Wark takanka ba alki kaikaia. 

Indian kiamka nani bara kiama wala nani klauna tasbaiara iwi kiamka nani ra daukaia luksnks 
briba 

(h)   Tawan brin daukras nani ba bara aisanka nahki dauki wayaia ba mahrikaia. Naha 
Proyecto ka bara tawan wal Nahki wark dauki wayaia ba sin mahrikaia 
 
Tawan ta uplika ba, tawan uplika nani ra paiwi wauhtaya ulbi sakan ba mahrisa ani nani ba    brin 
daukrasnani bara mapara aisan ka nani daukbia ba. Baha ba GTI ra lakan kabia simh minitkara, 
GRACCN ra sin blikan kabia baku sin apis ta uplika wala nani ra sin FISE ta uplika nani ra, baha nani 
ba auka yabaia sa10 dis yua nani ra. naha yua nani ba luwi sa kaka auka yabras kaka FISE kau 
purara bara blikan kabia 48 dis yua nani ra pat ulbi maisapakan kaiasa. 

(i)   Yula kahbaia smatka
 
FISE bara GRACCN wal, tawan ta upla nani sut aikuki, Indian bara Afro Nicaragua baku sin kiamka 
wala nani sin aisanka nani dauki ba yula kahbi kaia sa. 
 
(j)   Pura kaia, natkka nani tawan ra makabi walan nani ba naha nani sa  
 
Asla takanka daukaia lukanka yamni nani sakaia dukiara takrika bara sin proyecto ka danh takuya 
bara sin. Lalah an yus munan bara diakat wih takaskan ba dahra nani param sakaia tawan 
mawanra.  
Tawan asla daukaia takrikanra baku sin tnata alkira sin. Tawan asla dauki pyuara dia lahla 
mangkan ba mahrikaia, baha wal proyecto ba tnata alkisa. 
 
(k)   Wark daukaia natka nani pain daukaia pura kaikaia bara yula kahbi waia ba naha nani sa:  
Wark daukan nanira wapi kaikaia, tawan asla taki aisi kaiki kaia 
 
Wark daukaia ridika daukan ba ningkara, FISE Central ra maisapakaia (Oficina de Gestión Social) 
ra Witin nani bui ansika yabaia ba dukiara lalahka yabaia sip ba tanka. 
 
Aisi kaikan (plan) nani ba Ridi kabia pyua ra FISE kau pura ra bara ulbi blikaia (Oficina de Gestión 
Social) auka yabaia baku sin lahla yabaia ba sin auka yabaia sa. 
  
PPIA ba pat auka yaban pyuara, proyecto ba mahka wark nani daukan kaia sa.  FISE (Central) kau 
purara ba kainara aimakbia pura kaikaia bara PPIA ba sin alki kaikanka nani dauki kaia 

(l)   Indian tawanka bara Afro Nicaaragua aisanka nani ba aisi saki kaia 
 
Aisi saki kaia yua nani ba PPIA, FISE wauhkataya web ra: waupasa kâti 2015. 
 
Aisi saki kaia PPIA klauna kabamitka wauhkataya web ra, kabamit Municipal, GTI (Gobierno 
Territorial): waupasa kâti 2015  
 
Indian kiamka nani bara kiama wala nani  klauna tasbaiara iwi kiamka nani ra daukaia luksnks 
briba 

